
ЕZAMONAVIY O‘ZBEK 

OILALARDA BOLALARNI 
MILLIY RUHDA 

TARBIYALASHDA 
QADRIYATLARNING O‘RNI

Yakubova Zilola Zikirovna
Nizomiy nomidagi TDPU

“Maktabgacha talim metodikasi” kafedrasi o‘qituvchisi

Annotatsiya: Ushbu maqolada milliy tarbiyaga yangicha yondashuviv va oilalarda ma’naviy-axloqiy qadriyatlarni mus-
tahkamlash bo‘yicha bola shaxsiga yo‘naltirilgan ta’limni qalbi va ongiga singdirish; bolada tayanch fazilatlarni kafolatli 
shakllantirishda uning psixologik qonuniyatlarini o‘rganish, mazkur masalada oilaning ijtimoiy-pedagogik imkoniyatlarini 
to‘liq yuzaga chiqarishni va ular orasida ilmiy-metodik hamkorlik va uzviylikni yangi darajaga ko‘tarishni hamda uning 
ijtimoiy asoslari haqida fikr yuritilgan.

Kalit so‘zlar: oila, bolalar, pedagog-tarbiyachi, kitob, ota-onalar, pedagogik tashviqot, huquqiy madaniyat, milliy tarbiya, 
ijtimoiy vazifa.
Abstract: This article introduces a new approach to national education and strengthening moral values in the family into 
the basis of child-oriented education; in the guaranteed formation of the child’s basic qualities, the study of his psycho-
logical patterns, the full disclosure of the socio-pedagogical capabilities of the family in this matter, raising scientific and 
methodological cooperation and unity between them to a higher level. the new level is discussed, as well as its social 
foundations.

Key words: family, children, teacher-educator, book, parents, pedagogical campaign, legal culture, national education, 
social task.
Аннотация: В данной размещается статье социальные основы в основу детско-ориентированного образования 
вводится новый подход к национальному воспитанию и укреплению морально-нравственных ценностей в семье; 
в гарантированном формировании основных качеств у ребенка, изучении его психологических закономерностей, 
полном раскрытии социально-педагогических возможностей семьи в этом деле, поднятии научно-методического 
сотрудничества и единства между ними на более высокий уровень.  

Ключевые слова: семья, дети, педагог-воспитатель, книга, родители, педагогическая кампания, правовая куль-
тура, национальное образование, социальная задача.

KIRISH
Ma’lumki, tarbiyaning umumiy ijtimoiy vazifasi – yosh avlodda bilim, ko‘nikma, ijtimoiy tajriba va axloq 

me’yorlarini shakllantirishdan iborat. Shunga ko‘ra, yosh avlodga tarbiya berish maqsadga yo‘naltirilgan tarbi-
yaviy ta’sir ko‘rsatish, ijtimoiy hayotda munosabatga kirishish me’yorlari va unga rioya etish talablari bo‘yicha 
zaruriy shart-sharoit yaratishni nazarda tutadi. 

Tarixdan ma’lumki, o‘zbek xalqi boy ma’naviy, madaniy qadriyatlarga ega. Ana shu qadriyatlar, urf-odatlar, 
rasm-rusumlar va tarbiya usullari orqali bobolarimiz, momolarimiz farzandlarini odob-axloqli etib voyaga yetka-
zishgan. Milliy qadriyatlar ruhida tarbiyalangan farzandlar aql-zakovat, mehr-oqibat, xalqparvarlik, jasurlik va 
mardlikda nom qozongan. 

Xabaringiz bor, xalqimiz keyingi yillarda yevropacha turmush tarzini boshidan kechirmoqda. Bir necha 
ming yillik urf-odatlar, rasm-rusumlar, an’analar va milliy tarbiya usullari o‘rniga G‘arb madaniyati kirib keldi. 
Ular ba’zan tazyiq orqali ham singdirildi. Natijada xalqimiz tarixan shakllangan boy madaniy va ma’naviy mero-
sidan, oilaviy tarbiya usullaridan mosuvo bo‘lishgacha bordi. Nazarimizda, bunday holat, bugungi kunda o‘zbek 
oilalaridagi tarbiya samarasiga qaysidir ma’noda salbiy ta’sir ko‘rsatib, oilaviy tarbiyaning ta’sirchanlik rolini 
pasaytirmoqda. 

Natijada ota-onalar va bolalar o‘rtasidagi munosabatlar keskinlashdi. Oilalarda mehr-oqibat, kichiklarga 
izzat, kattalarga hurmat kamayib bordi. Bu oxir oqibat atrofga, jamiyatga ham ta’sir eta boshladi. Shu boisdan 
bo‘lsa kerak, bugun jamoat joylarida yoshlarning o‘zini tutishlari, muomala madaniyati va munosabatlari ba’zan 

va mahalla fuqarolar yig‘ini maslahatchilari, pedagogik jamoalar, ota-onalar, vasiylik va homiylik tashkilotlari 
mutaxassislari, balog‘atga yetmagan yoshlar bilan ishlash tuzilmalari va jamoatchilik tashkilotlari bilan uzviy 
hamkorlikda olib borish talab etiladi. 

Prezidentimiz Shavkat Mirziyoyevning “Ma’lumki, yosh avlod tarbiyasi hamma zamonlarda ham muhim 
va dolzarb ahamiyatga ega bo‘lib kelgan. Ammo biz yashayotgan XXI asrda bu masala haqiqatan ham hayot-
mamot masalasiga aylanib bormoqda. “Tarbiya qancha mukammal bo‘lsa, xalq shuncha baxtli yashaydi”, – 
deydi donishmandlar. Tarbiya mukammal bo‘lishi uchun esa bu masalada bo‘shliq paydo bo‘lishiga mutlaqo 
yo‘l qo‘yib bo‘lmaydi”[1], degan ta’kidi, yurtimizda yoshlar tarbiyasiga, ayniqsa, oila, onalik va bolalikni ijtimoiy 
muhofaza qilishga alohida e’tibor berilayotganining dalolatidir

METODLAR BO‘LIMI
Milliy, ma’naviy qadriyatlarning, milliy tarbiya usullarining ahamiyatini kamsitmagan holda har qanday ijti-

moiy-iqtisodiy sharoitda ham tarbiya sof milliy mezonlar doirasida hamda yuksak an’analar asosida olib bori-
lishi kerak. Jamiyat taraqqiyotining barcha davrlarida tarbiyaning mazmuni va yo‘nalishi milliy va umuminsoniy 
qadriyatlar uyg‘unligi bilan belgilanadi. Bu nazariy qoida bugungi kunda ijtimoiy tarbiyaga ham, oilaviy tarbiyaga 
ham bevosita taalluqlidir.

Ma’lumki, mamlakatimiz rivojlanishining hozirgi yangi bosqichi oilaviy tarbiyada milliy qadriyatlardan foy-
dalanishning zamonaviy mezonlarini o‘rtaga tashlamoqda. Bu mezonlar vatanparvarlik, milliy g‘urur, milliy ong, 
milliy o‘z-o‘zini anglash, milliy tafakkur, milliy tarbiya kabi tushunchalarda o‘z ifodasini topgan bo‘lib, ular tarbiya 
jarayonining bugungi kunda rivojlanishi uchun muayyan tarzdagi bir maqsadga qaratilganini ta’minlaydi. Oilada 
bolalarni ma’naviy-axloqiy tarbiyalash mavzusiga to‘xtalganda, milliy axloq va tarbiyaning o‘ziga xos xususiya-
tini ochib bermoq zarur. 

NATIJALAR BO‘LIMI
Milliy axloq va tarbiyada ajdodlarimizning tarixiy tajribalari, davrlar sinovidan o‘tgan hayot saboqlari va 

o‘git, ko‘rsatmalari jamuljamdir. Ana shu tufayli milliy, axloqiy qadriyatlarimiz asrlar osha yashab kelmoqda. Har 
qanday axloqiy fazilat u yoki bu yo‘sinda insonning xatti-harakati tartibga solinishining ifodasi bo‘lib, insonga 
bo‘lgan hurmat-e’tibor, mehr-muhabbatni bildirar ekan, u umumbashariy mazmunni beradi. Zotan, har qanday 
shaxs odamzotning bir zarrasi ekan, unda butun bashariyatning mohiyati mujassam, shuning uchun ham u 
butun insoniyatga mansubdir. Shunga ko‘ra, har bir ota-ona o‘z farzandi tarbiyasida, uning barkamol shaxs 
bo‘lishida umuminsoniy ma’no va mazmunni ko‘rmog‘i lozim. Bolaning axloqiy fazilatlari umuminsoniy xarakter 
kasb etib, umumbashariy qadriyatga aylanishini anglab yetgan ota-ona farzandlari tarbiyasidagi mas’uliyatni 
chuqur his qilmoqlari maqsadga muvofiqdir.

Ana shu zaruriyatdan kelib chiqqan holda, oilada bolalarni ma’naviy-axloqiy tarbiyalashda milliy qadriyat-
lardan foydalanish masalasi ijtimoiy-siyosiy va madaniy-ma’rifiy ahamiyat kasb etmoqda. Chunki mazkur masa-
lalarni hal etish ancha murakkab va ziddiyatli bo‘lib, unga vorisiylik va tarixiylik nuqtayi nazaridan yondashish 
talab etiladi.

Ma’lumki, mamlakatimiz rivojlanishining hozirgi yangi bosqichi oilaviy tarbiyada milliy qadriyatlardan foy-
dalanishning zamonaviy mezonlarini o‘rtaga tashlamoqda. Bu mezonlar vatanparvarlik, milliy g‘urur, milliy ong, 
milliy o‘z-o‘zini anglash, milliy tafakkur, milliy tarbiya kabi tushunchalarda o‘z ifodasini topgan bo‘lib, ular tarbiya 
jarayonining bugungi kunda rivojlanishi uchun muayyan tarzdagi bir maqsadga qaratilganini ta’minlaydi.

Milliy axloq va tarbiyada ajdodlarimizning tarixiy tajribalari, davrlar sinovidan o‘tgan hayot saboqlari va 
o‘git, ko‘rsatmalari jamuljamdir. Ana shu tufayli milliy, axloqiy qadriyatlarimiz asrlar osha yashab kelmoqda.

MUHOKAMA BO‘LIMI
Ma’lumki, Sharq mutafakkirlari merosida ta’lim-tarbiya, xususan, oilaviy tarbiya masalalariga keng o‘rin 

berilgan. Ular bolalarni tarbiyalashni jamiyat taqdirini, millatning kelajagini belgilaydigan asosiy mezon deb 
hisoblaganlar. Ularning pedagogik qarashlari zamirida ijtimoiy ideal sifatida komil inson g‘oyasi yotadi. Ular 
tarbiyada ijtimoiy va biologik tomonlarning o‘zaro munosabati haqida to‘xtalib, tarbiyada irsiyat va muhit ta’siri 
birdek ekanligi, tan va ruh sog‘lomligining birligi kabi masalalarni o‘rtaga tashlaydilar.

O‘zbek oilasida bola tarbiyasi haqida gapirganda, keyingi avlodlarga boy meros qoldirgan O‘rta Osiyoning 
buyuk mutafakkirlarini eslash muhimdir. Ular hozirgi kunlarimizda ham o‘z ahamiyatini yo‘qotmagan, shaxsni 
kamol toptirish, oilada bolani tarbiyalashning yo‘llari haqida qimmatli fikrlarni bayon etganlar.

Abu Ali Ibn Sino oilaviy tarbiyaning umumiy asoslarini bayon etishga harakat qilgan. “Agar oila tarbiya 
usullaridan to‘g‘ri foydalansa, o‘z hayotida baxtga erishadi”, – deb yozgan edi alloma.

ЕIbn Sino oilada bolani tarbiyalash – ota-onaning asosiy burchi deb hisoblagan, o‘z qusurlarini bartaraf 

qilgan kishigina boshqalarni tarbiyalashi mumkinligini ta’kidlagan. Ibn Sino bolani tarbiyalash omillarini tahlil 
qilib, ulardan eng to‘g‘risi – bola bilan birga bo‘lish va ijobiy misollardan foydalanib, alohida-alohida suhbat-
lashish, uning izzat-nafsiga tegmaslik, deb uqtirgan.

Ibn Sino tarbiyada otaning rolini ifodalashga katta ahamiyat bergan. Uning “Ro‘zg‘orshunoslik” kitobida 
“Otaning bolalarga munosabati”, degan bob bor. Unda olim jumladan: “Onalar o‘z tabiatlariga ko‘ra, yumshoq 
ko‘ngildirlar va o‘zlarining erkalashlari bilan bolaning xarakterini buzadilar”, – deydi. Ibn Sinoning fikricha, oilada 
asosiy tarbiyachi ota bo‘lishi, u maqsadga erishmoq uchun bolani ba’zan jazolashi, ba’zan rag‘batlantirishi, 
vaqti-vaqti bilan maqtashi, ba’zan tanbeh berishi, vaqtida qo‘rqitib qo‘yishi lozim.

Oilada bola tarbiyasi to‘g‘risida Alisher Navoiyning ajoyib fikrlari ham bor. Unga ko‘ra, tarbiyada eng muhimi 
bolalarni sevish, “Bolaga, – degan edi ulug‘ shoir, – kichikligidan boshlab, yoshini hisobga olgan holda axloqiy 
tarbiya bermoq zarur”.

 Ularning aqliy, mehnat, axloqiy, estetik va jismoniy tarbiyaning birligi hamda ularni amalga oshirish yo‘llari 
haqidagi va oilada bolalar tarbiyasi haqidagi fikrlari mazkur muammolarning ko‘pgina jihatlarini qamrab oladi va 
ular muayyan tarbiyashunoslik bo‘yicha qarashlar tizimini tashkil etadi. Bu qarashlar o‘z davrlaridan anchagina 
ilgarilab ketib, bir necha asrdan beri ajdodlarimiz tafakkurini boyitib, ma’naviy qadriyat sifatida bugungi kunda 
o‘z qiymatini yo‘qotmay kelmoqda. Ular ijtimoiy va oilaviy tarbiya birligi haqidagi masalani ijobiy hal qilishga 
uringanlar, buni hozirgi zamon pedagogikasi va psixologiyasi ham to‘la e’tirof etadi.

O‘zbek oilalarida keng tarqalgan halollik, to‘g‘rilik, birovlar haqiga xiyonat qilmaslik, xayr-ehson, saxovat va 
muruvvat, tejamkorlik va isrofgarchilikka yo‘l qo‘ymaslik kabi fazilatlar milliy va diniy qadriyatlar zamirida shakl-
langan va ular oilaviy tarbiya natijasida ota-onalardan bolalarga o‘tib, ularning ma’naviy dunyosini boyitgan. 

Ko‘rinib turibdiki, kelajakda insoniyatning yashab qolish masalasi ko‘p jihatdan inson milliy-axloqiylik dara-
jasiga bog‘liqdir. Shu bois, milliy-axloqiy tarbiya pag‘onadorligiga alohida e’tibor berish, uni yuksaltirish masa-
lasi dolzarb ahamiyatga egadir. 

Zero, muhtaram Prezidentimiz ta’kidlaganlaridek: jamiyatimizda aholi, ayniqsa, yosh avlodning ma’naviy 
va ma’rifiy saviyasini doimiy yuksaltirish – birinchi darajali ahamiyatga egadir. Shu bois  “Milliy tiklanishdan – 
milliy yuksalish sari” degan dasturiy g‘oya asosida, yoshlarni ona yurtga sadoqat ruhida tarbiyalash, ularda 
tashabbuskorlik, fidoyilik, axloqiy fazilatlarni shakllantirish – o‘ta sharafli vazifadir [4].

Maqolani yakunlar ekanmiz, bolalar kelajak vorislarimizdir. Bu bizning sayyoramizning umuman kelajagi 
bor-yo‘qligi keyingi avlodlar qanday bo‘lishiga bog‘liq. Maktabgacha yoshdagi bolada milliy- axloqiy tuyg‘ularni 
tarbiyalash barcha o‘qituvchilar intilishi mumkin bo‘lgan va yaxshi maqsaddir.

